
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৪১ )



পিতার মত অপরিবর্ত্তনীয় ছিল, তিনি কোন রূপে আপন প্রতিজ্ঞা হইতে নিরস্ত হইলেন না।

 মাগ্রেট কি করেন, পিতার দৃঢ় প্রতিজ্ঞা কোন ক্রমেই পরিবর্ত্তন হইবার নহে, ইহা বিলক্ষণ বুঝিতে পারিয়া অতিশয় বিষন্নমনা হইলেন। অতঃপর যে কয়েক দিন তাঁহার পিতা কারারুদ্ধ ছিলেন, যাহাতে তাঁহার মন কোন ক্রমে অসুখী না হয়, এই রূপ শান্তিজনক, পত্র দ্বারা প্রতিদিন তাঁহার সহিত নানা বিষয়ের আলাপ করিতে লাগিলেন।

 অনন্তর রাজবিচারে সার টমাস্ মুর অপরাধী সপ্রমাণ হইলে তাঁহার প্রাণদণ্ডের আজ্ঞা হইল। তিনি কতিপয় সৈনিক পুরুষে বেষ্টিত হইয়া বধ্যভূমিতে অগ্রসর হইতেছেন, এমত সময়ে, উর্দ্ধশ্বাসে, মুক্তকেশে, ধাবিত হইয়া শোকে পাগলিনী প্রায় মাগ্রেট, পথিমধ্যে জনকের সম্মুখে উপস্থিত হইলেন ও বলপূর্ব্বক রক্ষকদিগের মধ্যে প্রবেশ করতঃ এক কালে পিতার গলদেশ ধারণ করিয়া উচ্চৈঃস্বরে রোদন করিতে লাগিলেন। মুর সাহেব কন্যার এরূপ পিতৃভক্তি নিরীক্ষণ করিয়া শোকার্ত্ত হইলেন বটে, কিন্তু ধৈর্য্যাবলম্বন পূর্ব্বক তাঁহাকে নানাবিধ সান্ত্বনা বাক্যে প্রবোধ দিতে লাগিলেন; পুনঃ পুনঃ আশীর্ব্বাদ করিয়া তাঁহার কোমল হস্ত হইতে আপনাকে মুক্ত করিলেন। দুই এক পদ অগ্রসর না হইতে হইতেই মাগ্রেট পুনর্ব্বার গিয়া পিতার গলদেশ ধরি-

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৭:২২টার সময়, ২১ মার্চ ২০২১ তারিখে।

